
JINOYAT HUQUQIDA IJTIMOIY XAVFLI HARAKAT
TUSHUNCHASI, MOHIYATI VA UNING BELGILARI

Xudaykulov Feruzbek Xurramovich,
Toshkent davlat yuridik universiteti
Jinoyat huqugqi, kriminologiya

va korrupsiyaga qarshi kurashish
kafedrasi professori v.b.,

ORCID: 0000-0002-4940-3762

e-mail: dr.profil14@gmail.com

Annotatsiya. Mazkur maqolada ijtimoiy xavfli harakat tushunchasi, uning tuzilishi va, belgilari
atroflicha o‘rganilgan. Ijtimoiy xavfli harakatning jinoyat tarkibining zaruriy belgisi sifatida e’tirof
etilishi va u haqida jinoyat huquqi nazariyasi olimlari tomonidan bildirilgan fikrlar, qarashlar
yoritilgan. Bundan tashqari, jinoyat huquqi nazariyasida mavjud konsepsiyalar asosida ijtimoiy xavfli
harakatning ifodalanishi va ularning oziga xos xususiyatlari ketma-ket tavsiflab berilgan. Shu bilan
birga, jinoyat tarkibining zaruriy belgisi bo‘lgan ijtimoiy xavfli harakat tushunchasi ishlab chiqilishida
zamonaviy jinoyat huquqi nazariyasining umumiy va maxsus belgilarining oziga xos ahamiyati bayon
qilingan. Jumladan, ushbu maqolada tadqiq etishning mantiqiylik, tizimlilik, mantiqiy-yuridik, qiyosiy-
huquqiy metodlaridan keng foydalanilgan. Deduksiya metodi asosida jinoyat tarkibining zaruriy belgisi
bo‘lgan ijtimoiy xavfli harakatning tabiati, tuzilishi va belgilari tadqiq etilgan hamda u to‘grisidagi
jinoyat huquqida mavjud nazariy-ilmiy qarashlar oz aksini topgan. Shuningdek, asosiy e’tibor jinoyat
tarkibining zaruriy belgisi bo‘lgan ijtimoiy xavfli harakat tushunchasi, tabiati, belgilari va tuzilishi,
shu bilan birga, ijtimoiy xavfli harakatning o‘ziga xos jinoyat-huquqiy ahamiyati hamda u bilan bogliq
nazariy va amaliy muammolarga qaratilgan. Jinoyat huquqi doktrinasi va unda mavjud ilmiy tadqiqotlar
tahlil etilib, bu borada asosli nazariy taklif va tavsiyalar ishlab chigilgan.

Kalit so‘zlar: jinoyat tarkibi, zaruriy belgi, ijtimoiy xavfli harakat, umumiy belgi, maxsus belgi,
obyektiv qonuniyatlar, jinoyat-huquqiy ahamiyati.

INOHATHE, CYIIHOCTb U NIPU3HAKH OBIIECTBEHHO OITACHOI'O AEAHUA
B YI'OJIOBHOM ITPABE

XyaaikyJsioB ®epy36ek XyppamoBuUdY,

JIOKTOp ropuandeckux Hayk (DSc),

. 0. mpodeccopa kadeIpbl «YTOJIOBHOE MPABO,

KPUMUHOJIOTHS ¥ POTHUBOAENCTBYE KOPPYITLIU»
TalKeHTCKOTO roCy/1apCTBEHHOT0 OPUAUIECKOT0 YHUBEPCUTETA

AHHOmayusa. B dauHoll cmambe nodpobHO pAcKpbimbl NOHSIMUE O06WEeCm8eHHO ONACHOZ0
desiHusi, e2o cmpykmypa u npusHaku. Oceewjaemcsi npu3HaHue 06WeCmM8eHHO ONdcHO020 JesiHus

Heo6xoduMblM NPU3BHAKOM COCmasa npecmyn/jeHusi U 6vlckasbleaemble 06 3MOM MHeHUs U
832/150bl  y4E€HbIX-meopemuKkos )y20/4108H020 npasa. Kpome mozo, Ha ocHose cyuwecmsyrouux
noHsmuil nocsiedogamesnbHO ONUCbIBAEMCS CYWHOCMb 06WecmeeHHO ONdCcHO20 JdessHUs U e20
cheyuguka 6 meopuu y20108Ho20 hpasa. Bmecme ¢ mem npu paspabomke noHssmusi 06w ecmeeHHo
onacHozo desHus, s18/1A0Uje20cs1 Heob6Xo0UMbIM NPU3HAKOM €OCMAea npecmynseHus, U3/10H4CeHd
cheyuguueckass 3HAYUMOCMb OOWUX U CNEYUA/bHbIX NPUSHAKO8 68 COB8PeMEeHHOU meopuu
y20/108H020 npasa. B uacmHocmu, 8 JdaHHOU cmambe WUPOKO UCNO/Ab308AHbBI JA02UHECKUU
cucmeMHblli, /102UKO-NpaBosoll, CpasHUMENbHO-NPasosoll Memodsl uccaedosaHnusi. Ha ocHose
dedykmusHo2o mMemoda ucc/1edosaHusl U3yveHsbl xapakmep, cmpykmypa u npusHaku o6ujecmeeHHo
onacHozo desHus, seaaUWUecsi He06X00UMbIM NPU3SHAKOM COCmaea npecmynJjeHusi, d mMakice
ompadceHbl cywecmsywuue 8 y20/108HOM Npase meopemuKko-Hay4yHbvle 832.180bl Ha Hux. Takxoice
OCHOBHOE BHUMAHUe ydejsiemcsi He MO/bKO NOHAMUIO, xapakmepy, NPusHakam U cmpykmype
06ujecmeeHHO ONACHO20 OesIHUS, 181510Uje20Cs HE06X00UMbIM NPUSHAKOM cOCMasa npecmynJeHusl,
HO U KOHKpeMmHOMY y20/108HO-NPABOBOMY 3HAYEHUIO 06U eCMB8EHHO 0NACHO20 JesTHUSl U C8513AHHbIM
C HUM meopemu4ecKuMm U npakmuyeckum npobjiemam. Bbwina npoanasnusuposana dokmpuHa
8 JY20/1086HOM npase U umerujuecss Hay4Hovle UCCAed08AHUS, 8blpabomaHbl 060CHOBAHHbIE
meopemuyeckue nped0X4ceHUs U peKomMeHdayuu o 3momy nogody.

Kaiouesvie cnoea: cocmas npecmynsjeHusi, Heob6Xo0umblil NPU3HAK, 00UeCmEeHHO ONndacHoe
desiHue, 06WULl NPU3HAK, CNEYUAIbHbIL NPU3HAK, 00BeKMUBHbIE 30KOHOMEPHOCMU, Y20/108HO-NPABO8Ooe
3HaveHue.

THE CONCEPT, NATURE AND ITS CHARACTERISTICS OF A SOCIALLY DANGEROUS
ACTION IN CRIMINAL LAW

Khudaykulov Feruzbek Khurramovich,

Tashkent State University of Law,

Acting Professor of the Department of Criminal Law,
Criminology and Anti-Corruption,

Doctor of Science in Law (DSc)

Abstract. In this article, the concept of a socially dangerous movement, its structure, and
signs are studied in detail. The recognition of a socially dangerous act as a necessary sign of the
criminal structure and the opinions expressed by the scholars of the theory of criminal law about
it are highlighted. In addition, on the basis of existing concepts in the theory of criminal law, the
expression of socially dangerous actions and their specific characteristics are described in a
series. At the same time, the specific importance of the general and special features of the modern
theory of criminal law in the development of the concept of socially dangerous action, which is a
necessary sign of the criminal structure, is described. In particular, logical, systematic, logical-legal,
and comparative-legal methods of research are widely used in this article. Based on the deduction
method of, the nature, structure, and signs of the socially dangerous act, which is a necessary sign of
the crime structure, have been studied, and the theoretical and scientific views about it in criminal
law have been reflected. Also, the main attention is focused on the concept, nature, signs, and
structure of a socially dangerous act, which is a necessary sign of the criminal structure, and at the
same time, on the specific criminal-legal significance of a socially dangerous act and the theoretical
and practical problems related to it. The doctrine of criminal law and existing scientific research
are analyzed, and reasonable theoretical suggestions and recommendations are developed in this
regard.

Keywords: corpus delicti, necessary sign, socially dangerous act, general sign, special sign, objective
laws, criminal-legal significance.

Kirish

Jinoyat qonunchiligiga ko‘ra, “Jinoyat ko-
deksi bilan taqiglangan aybli ijtimoiy xavfli
qilmish (harakat yoki harakatsizlik) jazo qo‘l-
lash tahdidi bilan jinoyat deb topiladi” (JK 14-
m. 1-q.). “Demak, qonunda berilgan ta’rifdan
jinoyatga: jazolash tahdidi ostida jinoyat qo-
nuni bilan taqiqlangan qilmish (harakat yoki
harakatsizlik)ni aybli sodir qilish deb ta’rif
berish mumkin” [1, 26-b.].

JK 14-moddasiga  ko'ra, ijtimoiy
xavfli qilmish bevosita harakat yoki
harakatsizlik shaklida bo‘ladi. Biroq ush-
bu moddada harakat yoki harakatsizlikning
gonunda nazarda tutilgan ta’rifi, talqini kelt-
irilmagan. Harakat yoki harakatsizlik tush-
unchasini quyidagicha ifodalash mumkin:
“Ijtimoiy xavfli xulg-atvorning shakli sifatida
jinoiy harakat yoki harakatsizlikka ta'’rif ber-
ish jinoyat huquqi doktrinasining asosiy vazi-
fasi hisoblanadi. Jinoyat kodeksi ijtimoiy xav-
fli qilmishning ikkita shakl: faol (aktiv) shakli
- harakat va nofaol (passiv) shakli harakatsi-
zlik” [2, 130-b.]. ifodalaydi

Bizga ma’lumki, jinoiy qilmish muayyan
jinoyat tarkibi bo‘yicha kvalifikatsiya qilin-
ganida uning shakli haqida so‘z yuritiladi.
Ushbu qilmish harakat yoki harakatsizlik-
da sodir etilganligi aniglanishi lozim. Bun-
day aniqlash jinoyatning to‘g‘ri kvalifikatsiya
qilinishi va huquqiy baho berilishini ta’min-
laydi. “Noto‘g‘ri kvalifikatsiya qilish 0z o‘rni-
da davlatning jinoyat-huquqiy sohasidagi si-
yosatining amalga oshmay qolishiga, jinoyat
gonuni prinsiplarining buzilishiga, odil sud-
lovning amalga oshirilmasligiga, shuningdek,
sud statistikasining noto‘g‘ri yuritilishiga olib
keladi” [3, 26-b.].

Material va metodlar

Maqolada tadqiq etishning mantiqiylik,
tizimlilik, induksiya, deduksiya, qiyoslash,
tasniflash, umumilmiy va maxsus usullari,
ya’'ni qiyosiy-huquqiy, tahliliy, mantiqiy-yuri-
dik va boshqa metodlaridan keng foydalanil-
gan. Shu bilan birga, xorijiy davlatlar jinoyat
gonunchiligini tizimli o‘rgangan holda, ijti-

moiy xavfli harakat bilan bog‘liq amaldagi Ji-
noyat kodeksi normasi takomillashtirilgan.

Tadqiqot natijalari

Jinoyat huquqi nazariyasi va ilmiy,
monografik tadqgiqotlarda ijtimoiy xavfli
harakatga turlicha ta'rif berilgan. Jumladan,
V.N. Kudryavsev, “Jinoiy harakat joy, vaqt va
holat sharoitlarida ijtimoiy xavfli, huquqqa
xilof bo‘lgan shaxsning tashqi jinoiy xulqg-at-
voridir” [4, 71-b.]. Ushbu ta’rif nafagat jinoiy
harakat, balki jinoiy harakatsizlikka ham te-
gishlidir.

M.L. Kovalev va P.T. Vaskovlarning ta’kid-
lashicha, “jinoiy jazoga sazovor harakat in-
son jinoiy xulg-atvorining tashqi ko‘rinishi
bo‘lib, atrof-muhitda ro‘y beradigan vogea va
hodisaga faol (aktiv), ongli aralashuvdan ibo-
rat ichki kechinmalar emas, balki inson tana
harakatining sodda bo‘lmagan murakkab
yig'indisidir” [5, 40-41-b.].

Biz fikrga qo‘shila olmaymiz, chunki jinoiy
harakatga berilgan yuqoridagi ta’rif uning
boshga belgilarini ochib berolmaydi. Ushbu
ta’'rif harakatni harakatsizlikdan ajratib (che-
garalab) beradi xolos.

AN. Traynin fikricha, “jinoyat-huquqiy
ma’'noda harakat nafaqat sifat, balki miqdor
jihatidan ham tana harakatidan farq qila-
di.. Tana harakatidan farq qiluvchi ji-
noyat-huquqiy ma’nodagi harakatning sifat
jihatidan u uchun zaruriy bo‘lgan belgilar: aqli
rasolik, yengib bo‘lmas kuchlar ta’siri ostida
jismoniy yoki ruhiy majburlash natijasida so-
dir etilmaganligi tushuniladi” [6, 135-136- b.].

M. Rustamboyev: “Jinoiy harakat - bu
tana harakatlari, shu bilan birga, tana
harakatlari orqali tashqi dunyo predmet-
lari, tabiat kuchlari va ne’matlari, shuning-
dek, boshqga shaxslar vositasida jinoyat so-
dir qilinishi, jinoyat obyektiga faol ta’sirning
yo‘naltirilganligi, ya’'ni jinoyat qonuni muho-
fazasidagi ijtimoiy munosabatlarga zarar
yetkazishning faol ko‘rinishidir” [7, 162-b.],
- deb ta’kidlaydi.

M. Usmonaliyev va P. Bakunov nazdida “ij-
timoiy xavfli qilmish jinoyat tarkibining zaru-

riy belgisi sifatida 0z mazmuniga ko‘ra aniq
va murakkab bo‘lishi kerak. Har bir qilmish
inson a’zolarining bir qancha harakatlari tu-
fayli sodir etiladi. Masalan, nomusga tegish
jinoyatida avvalo jabrlanuvchiga zo‘rlik ish-
latilib, uning qarshiligini sindirib, so‘ng jinsiy
aloqga qilinadi va hokazo”.

X. Abzalova: “Ijtimoiy xavfli (jinoiy) qilmish
- bu jinoyat qonuni bilan qo‘riqlanadigan mu-
nosabatlarga tajovuzdir. Ijtimoiy xavfli qilmish
harakat - faol xulg-atvor, harakatsizlik - ke-
rakli harakatni amalga oshirmaslik shaklida
bo‘lishi mumkin. Ayrim jinoyatlar harakat bi-
lan ham, harakatsizlik bilan ham sodir etilishi
mumkin”, deb hisoblaydi.

Bizningcha, tana harakatlari jinoiy
harakatning aynan jismoniy belgisini ifoda-
laydi. Jinoiy harakat shaxs tana a’zosi bi-
lan qilinadigan muayyan harakatlar tizimi,
harakatlar kompleks yig‘indisidir.

N.F. Kuznetsovaning fikricha, “Jinoiy
harakat ijtimoiy xavfli bo‘lishi lozim. Agar
harakat obyektiv ijtimoiy xavfli bo‘lmasa,
sababiy bog‘lanish haqidagi har qanday tad-
gigotlar tugatilishi lozim” [8, 36-37-Db.].

Jinoyat huquqi doktrinasida harakatga
ta’rif berishda ikkita yo‘nalishda ilmiy yon-
dashuvlar bayon qilingan. Birinchi yo‘nalish
bo‘yicha harakat - shaxs jinoiy xulg-atvori-
ning harakati yoki muayyan bir hodisaga
shaxs aralashuvi deb ta’kidlansa, yo‘nalishda
mazkur harakatga irodaviy elementlar ara-
lashtirilib, uning irodaviy xususiyatlari ko‘r-
satib o‘tilgan.

Yuqorida keltirilgan ta’rif va belgilar
to‘gri izohlangan. Ammo shuni aytish lozim-
ki, harakatga berilgan ushbu ta'rif va belgilar
uning to‘liq tuzilishi va xususiyatlarini ikkin-
chi ochib berolmaydi.

Tadqiqot ishimizda, birinchi navbatda, ji-
noiy harakatning tashqi xususiyatini tadqiq
etish maqsadga muvofiq. Jinoiy harakatning
belgilarini shartli ravishda quyidagilarga
bo‘lish mumkin:

1. Umumiy maxsus belgilar: a) jis-
moniy-ruhiy (psixofizik) belgilar: onglilik va

irodaviylik; faol (aktiv)lik; tana harakatlari;
tashqi kuchlar va obyektiv qonuniyatlar.

2. Maxsus o‘ziga xos belgilar: a) ijtimoiy
xavflilik; b) huquqqa xiloflik.

[jtimoiy xavfli harakatsizlikning xususi-
yatlarini ochib berishda dalil talab qilinsa,
ijjtimoiy xavfli harakatning xususiyatlarini
ochib berishda muayyan dalil talab etilmay-
di. Ammo jinoiy harakatning xususiyatlarini
ochib berishda uning asosiy belgisi sifatida
onglilik va irodaviylik aralashtirilganligiga
duch kelamiz.

Jinoyat huquqi doktrinasida, amalda bar-
cha ilmiy tadqiqot ishlarida jinoiy harakat-
ning onglilik va irodaviylik xususiyati ko‘rsa-
tiladi.

M. Usmonaliyev va P. Bakunovlar fikri-
cha, “jinoyatning obyektiv tomonini ifodalov-
chi harakat yoki harakatsizlik ijtimoiy xavfli
bo‘lishi bilan birga irodaviy ham bo‘lishi ke-
rak, ya'ni kishi irodasi shunday qilmishni so-
dir etishga yo‘l qo‘ygan bo‘lishi zarur. Agarda
shaxsning qilmishi uning ongi bilan boshqa-
rilmagan bo‘lsa, ogibat uning irodasi natijasi
bo‘la olmaydi” [9, 173-b.].

M.X. Rustamboyev: “Onglilik - qilmishni
obyektiv tomondan tavsiflovchi belgisi si-
fatida shaxsning qilmish sodir qilishni ong-
li nazorat qilishi, ya’'ni shaxsda fiziologik va
jismoniy jihatdan bunday nazoratni amalga
oshirish imkoniyatining mavjudligini anglata-
di”, - deb ta’kidlaydi.

X. Abzalova: “Jinoiy g‘ayrihuquqiy harakat
shaxsning ongli, irodaviy, faol ijtimoiy xavfli
xulg-atvoridir. Xulg-atvorning faolligi degan-
da, aynan jinoyat obyektiga turli yo‘llar bilan
ta’sir etishda u yoki bu jismoniy harakatni
amalga oshirish tushuniladi”, degan fikrni il-
gari suradi.

M.P. Merkushevning fikricha, “Insonning
xulg-atvori muayyan hodisaning sababchisi
ekanligi hagida gapirilganda, shaxsning sodir
etgan harakati, uning o‘ylari natijasi ekanli-
gini tushunish lozim” [10, 5-b.]. Darhaqiqat,
jinoiy gilmish ham tashqi va ichki tomonlar-
ga ega bo‘lib, tashqi tomon jismoniy va ichki

tomon esa ruhiy jihatlarni ifodalaydi. Ammo
jinoyat huqugida jinoiy qilmishning ushbu to-
monlarini obyektiv va subyektiv tomonlarga
ajratib alohida o‘rganish qabul qgilingan.

.S. Samoshenko: “Har ganday huqugbu-
zarlik - bu subyektiv va obyektiv holatlarning
organik bir butunligidir. Ammo nazariy tah-
lilda ularni subyektiv va obyektiv tomonlar-
ga bo'lishga to‘g'ri keladi. Bu bo'linishlarsiz
huqugbuzarlik mohiyatini tushunish mumkin
emas” [11, 29-40-b.], - deb ta’kidlaydi.

Yuqoridagi mualliflar fikriga xulosa qilgan
holda aytish lozimki, tafakkuriy va irodaviy
holatlarning mavjud emasligini jinoiy qil-
mish bilan bog‘lamaslik kerak. Ularni asosan
jinoyat tarkibi subyektiv belgisi bo‘lgan ayb
bilan bog‘lash lozim. Ma’'lumki, aybning mav-
jud emasligi jinoiy javobgarlikni istisno etadi.

Tadqiqot natijalari tahlili

Faollik  (aktivlik)  jinoiy = harakat-
ning umumiy belgilaridan biri bo‘lib, u
atrof-muhitga bo‘lgan faol ta’sirni anglatadi.

G.V. Timeyko: “Inson harakati qanday
ko‘rinishda namoyon bo‘lmasin va qan-
day xususiyat kasb etmasin, o‘zida har doim
tashqi xususiyatlari bilan tananing mexanik
harakati sifatida namoyon bo‘ladi. Natijada
bu holat bir harakat shaklining boshgqasi-
ga xilma-xil tarzda o‘tishi va tashqi dunyo
(atrof-muhit)da turli o‘zgarishlarga olib kela-
di” [12, 136-b.], - deb ta’kidlaydi.

M.X. Rustamboyev, M. Usmonaliyev va
P. Bakunovlar fikricha, “harakat inson
xulg-atvorining faol shaklini ifodalaydi.
Umumiy tushunishga ko‘ra, bu obyektiv ol-
amdagi o‘zgarishlarni Kkeltirib chigaradigan
tana a’zolarining harakati, tashqi ko'rin-
ishidir’. Demak, har qanday jinoiy harakat
asosida inson tanasining harakatlari yotadi.

V.N. Kudryavsev fikricha, “Jinoiy qilmish
(xulg-atvorning faol shakli) tashqi imo-isho-
ra shaklida (masalan, haqorat qilishda) yoki
sozlarni ifodalash ko‘rinishida (masalan,
qgo‘rqitishda) yoxud aksariyat hollarda bosh-
qa odamlar yoki tashqi dunyoning turli pred-
metlariga jismoniy ta’sir ko‘rinishida uchray-

di (masalan, o‘g'irlikda narsalarni olish,
gasddan odam o‘ldirishda to‘pponcha tepkisi-
ni bosish va boshqalar)”.

L.D. Gauxmanning ta’kidlashicha, “harakat
inson qodir bo‘lgan har qanday tana harakati-
da, xususan, boshqa odamlar yoki tashqi dun-
yoning boshqa predmetlariga ta’sir qilishda
ifodalanishi mumkin. U jonli yoki jonsiz, jis-
moniy mushaklar kuchlaridan foydalanib,
imo-ishora, og'zaki yoki yozma nutqda na-
moyon bo‘ladi” [13, 89-b.].

J.A. Ibrohimov fikricha, “terrorchilik faoli-
yatini amalga oshirish maqgsadida o‘quvdan
o‘tish, chiqish yoki harakatlanish jinoyatini
sodir etish usullari JK 1552-moddasi nor-
masida nazarda tutilgan tashqi faol jinoiy
harakatlar (0‘zi uchun ayon bo‘lgan o‘quvdan
o‘tishi, jinoyatlarni sodir etish bilimi, amaliy
mahorati, ko'nikmalarini egallashi va boshqa-
lar) hisoblanadi” [14, 83-b.]. Bizningcha, ush-
bu jinoyatda yuqorida keltirilgan harakatlar
jinoyat sodir etish usullari emas, balki tashqi
faol jinoiy harakatlardir.

Shuningdek, “harakat fagat tana harakat-
laridan iborat” degan fikr jinoyat huquqi dok-
trinasida barcha olimlar tomonidan salbiy
ilmiy yondashuv bayon qilingan.

V.N. Kudryavsev: “Jinoiy qilmish tashqi
tomondan alohida tana harakatlaridangina
iborat bo‘lmasdan, u odatda harakatlar ma-
jmui tarzida ifodalanadi..” [4, 67-b.], deydi.
G.V. Timeyko uning ilmiy yondashuvini qo‘l-
lab-quvvatlagan holda: “Harakat... bir butun
birlikda namoyon bo‘ladigan qilmish (akt)
yoki jinoiy xulg-atvor qilmish (akt)dagi bir
nechta tana harakatlaridan iborat bo‘ladi”
[15, 39-b.], deb ta’kidlaydi.

Jumladan, jinoyat ishlari bo‘yicha Xo‘ja-
obod tumani sudi 2022-yil 24-avgustda
D.X.ga nisbatan JK 97-m. 2-q. “i” bandi bilan
hukm chiqargan. Sud hukmiga ko‘ra, mar-
huma N.M. sudlanuvchi D.X. bilan qarz yoki
boshga mulkiy majburiyatlarni bajarish ma-
salasida hech ganday munosabati bo‘lma-
gan holda akasi E.J. o‘rtalaridagi kelishuv
yuzasidan sudlanuvchi D.X.dan akasini topib

berishini talab qilib, akasi bilan bog‘liq o‘rta-
laridagi munosabat yuzasidan o‘zaro janjal-
lashib gqoladi, D.X janjal vaqtida N.M.ning yuz
gismiga qo'li bilan urib yiqitadi, va xonadagi
xo'jalik pichog‘i bilan uning old o‘ng ko‘krak
qafasiga ikki marotaba va orqa o‘ng kurak
sohasiga bir marotaba qasddan urib, o‘gir
tan jarohati yetkazadi. Natijada N.M. voqea
joyida vafot etadi. Yuqori instansiya sudining
ajrimi bo‘yicha Jinoyat ishlari bo‘yicha Xo'-
jaobod tumani sudining 2022-yil 24-avgust-
dagi D.X.ga nisbatan chiqargan hukmi o‘zgar-
tirilgan va D.X.ning harakati JK 97-moddasi
2-qismi “i” bandidan 97-moddasining 1-qis-
miga qayta kvalifikatsiya qilingan [16].

Yuqoridagi misoldan ko‘rinib turibdiki,
gasddan odam o‘ldirishda nafaqat jabrlanuv-
chini hayotdan mahrum qilishga bevosita
qaratilgan harakatlar, masalan, qo‘l, oyoq
va turli predmetlar bilan urish, balki jinoiy
ogibatga alogador bo‘lgan boshqa harakat-
lardan ham iborat bo‘ladi. Ularning barchasi
qasddan odam o‘ldirish jinoyat tarkibi obyek-
tiv tomoni elementlari va belgilari hisobla-
nadi. Bunday holatda sudlanuvchi D.X.ning
harakatlarini marhuma N.M.ni tamagirlik ni-
yatida o‘ldirganlik, deb baholab bo‘lmaydi.

Harakat deganda aybdor shaxs tomonidan
qilingan ijtimoiy xavfli va qonunga xilof tana
harakatlari tushuniladimi yoki tana harakat-
lari bilan birga boshqga tashqi obyektiv qo-
nuniyatlar yoki kuchlar, harakatlar majmui
tushuniladimi degan savolga jinoyat huquqi
nazariyasida turlicha ilmiy qarashlar va yon-
dashuvlar mavjud.

Jumladan, N.D. Durmanov, A.A. Piont-
kovskiy, B.S. Volkov, M.I. Kovalev va
P.T. Vaskovlar: “Jinoiy harakat nafagat inson
tana harakatlarini, balki inson foydalangan
tegishli kuchlar va qonunga xilof harakatlarni
gamrab oladi” [17-19], - deb ta’kidlashgan-
lar.

Jinoiy harakatni tadqiq etishda unga bosh-
qa shaxsning harakatini qo‘shish nazarda tu-
tiladi. O‘z-o‘zidan savol tug‘iladi, darhaqiqat,
jinoiy harakatda obyektga ta’sir jarayoniga

boshqa shaxs harakatini qo‘shsa bo‘ladimi?
Ushbu holatning muayyan ma’no-mazmun
kasb etmaganligi (absurdligi) to‘g'risida ji-
noyat huquqi doktrinasida ilmiy garashlar
mavjud.

P.I. Grishev fikricha, “Harakatga boshqa
shaxslar xulg-atvori, hayvonlar xatti-harakat-
lari, mexanizmlar ishi, organizmga zaharlar-
ning ta’siri va boshqalarni ham Kkiritish ke-
rak”.

L.D. Gauxman ta’kidlashicha, “tashqi dun-
yo predmetlari, tabiat kuchlari va qonuniyat-
lari, boshqa shaxslar harakatlaridan foydala-
nib sodir etilgan harakat chegalari bo‘lmagan
cheksiz turli faoliyat turlaridan iborat bo‘lishi
mumkin”.

Ammo jinoiy harakatning obyektga ta’siri
jarayonida obyektiv qonuniyatlar ishlamasli-
gi, ya’'ni jarayonda ishtirok etmasligi mumkin.
Misol uchun, jabrlanuvchiga berilgan zaharga
garshi uning organizmi kurashishi mumkin,
shuningdek, xo‘jayinining buyrug‘iga ko'ra
boshqa jabrlanuvchiga tashlangan it uni tish-
lash o‘rniga uning qo‘llarini yalashi mumkin.

Yuqoridagi ilmiy qarashlarga qo‘shilmay-
miz. Sodir qilingan ijtimoiy xavfli harakatga
boshqa shaxs harakatini qo‘shish noto‘g'ri
xulosaga olib keladi deb hisoblaymiz. Aynan
ijjtimoiy xavfli harakat tushunchasi boshqga
shaxs harakati natijasida ro‘y beradigan ijti-
moiy xavfli ogibatdan kelib chiqadi degan xu-
losa turli tushunmovchiliklarga sabab bo‘lishi
mumkin.

B.S. Nikiforov fikricha, “Jinoiy oqibat bir
vaqtning o‘zida harakatga tegishli bo‘ladi
yoki tegishli bo‘lmaydi...” [20, 436-b.].

Boshga guruh olimlar: N.F. Kuznetsova,
V.N. Kudryavsev, T.V. Sereteli, V.P. Malkov,
P.I. Grishayevlar: “Inson harakati shaxs tana
harakati bilan cheklanadi va nazarda tutilgan
kuchlar va qonuniyatlar harakat tushunchasi
(ta’rifi)ga kirmaydi”, - deb ta’kidlashadi.

V.N. Kudryavsevning fikricha, “harakat
shunday harakatlar bilan tugaydiki, u orqa-
li inson nazarda tutilgan kuchlar va vosita-
larga ta’sir qiladi, mexanizmlarning keyingi

ishlashi, tabiat kuchlari harakati, jinoyatchi
shaxs tomonidan foydalanilgan uchinchi
shaxslar harakati jinoyat obyektiv tomoni-
ning davomi hisoblanadi”.

Bizningcha, jinoiy harakat sodir etilayot-
gan paytda shaxs atrof-muhit hodisalari
rivojlanishining obyektiv ravishda mavjud
bo‘lgan muayyan qonuniyatlaridan foydala-
nishida uning harakati hodisalar rivojla-
nishiga turtki bo‘lib xizmat qiladi. Shaxsda
gonuniyatlar xususiyatining rivojlanishida
ro'y bergan o‘zgarishlarni nazorat qilish va
to‘grilash imkoniyati bo‘lmaydi. Shaxsning
harakati jinoiy kuchga bo‘lgan munosabatin-
ing tashqi zararli harakati boshlanishi bilan
sodir etilgan, deb topilishi kerak.

Masalan, shaxs jabrlanuvchini katta tez-
likda kelayotgan yengil avtotransport vosita-
si ostiga itarib yuborishida mexanizm (yengil
mashina)ning harakati ham, avtotransport
vositasi haydovchisining xulg-atvori ham ji-
noyat subyekti harakatining usuliga kirmay-
di. Ushbu jinoiy tajovuz usulida harakatning
haqiqiy tamom bo‘lish vaqti aybdor shaxs
jabrlanuvchini yengil avtotransport vosita-
si ostiga itarib yuborish vaqtidir. Avtotrans-
port vositasi harakati va uning haydovchisi
harakatini tadqiq etishda subyekt xulg-atvori
va ro‘y bergan ijtimoiy xavfli oqibat orasidagi
sababiy bog‘lanish aniqglanishi lozim.

Shaxs jinoiy harakatni sodir etish paytida
tashqi kuchlar va obyektiv qonuniyatlardan
jinoyat obyektiga zarar yetkazish magsadida
foydalangan bo‘lsa, uning harakati to‘g‘ri qasd-
dan sodir etilgan hisoblanadi. Shuning uchun
ijtimoiy xavfli harakat va ogibat o‘rtasidagi sa-
babiy bog‘liglik jinoyat subyektiv tomoni bel-
gilarini belgilashda aniqglanishi lozim.

Yuqoridagi misolda shaxs jinoiy haraka-
tining haqiqiy tamom bo‘lish vaqti bilan ke-
lib chigqan oqibat o‘rtasidagi vaqt muhim
ahamiyat kasb etmaydi. “Jinoiy harakat -
tashqi kuch/obyektiv qonuniyat - vaqt - be-
vosita sababiy bog‘lanish - jinoiy ogqibat”
algoritm (ketma-ketlik)idagi hodisa sodir
bo‘ladi.

2024-YIL 3-SON

ISSN: 2181-1938 VOLUME 4 / ISSUE 3 / 2024

0z-ozidan savol tug‘iladi. Jinoiy harakat
bilan kelib chigqqan ogibat o‘rtasidagi vaqt
oraligi wuzoq bo‘lsa-chi? Ushbu masala
yuqoridagiday hal qilinadimi? Masalan, ayb-
dor A. jabrlanuvchi B.ni sovqotib, muzlab
o‘lishi uchun ko'l ichiga bog‘lab qo‘yishi yoki
hamshira B. bemor V.ning stoli ustida turgan
dorini almashtirib qo‘yishida sodir etilgan ji-
noiy harakat bilan kelib chiggan ogibat o‘rta-
sidagi vaqt oralig'i ahamiyatga egami degan
muammoli masalaga duch kelinadi.

Yuqoridagi holatlarda jinoiy tajovuz
haqiqiy faktik tamom bo‘lish payti harakatlar
sodir etilgan vaqt hisoblanadi. Jinoiy harakat-
ni sodir etish vaqtida qo‘llangan atrof-mubhit-
ning obyektiv qonuniyatlari sababiy bog‘la-
nishga ta’sir qiluvchi omillar bo‘lib, ular
jabrlanuvchiga yetkazilgan zarar mexanizmi-
ni aniqlashda topilishi lozim. Masalan, ob-ha-
vo holati, hamshira harakatlari va boshqgalar.

Ammo yuqorida bildirilgan ilmiy yon-
dashuv ham ancha munozarali. Masalan,
A. B.ni avtotransport vositasi urib ketishida
"Ulovni boshqgargan haydovchi tana harakat-
larini, avtotransport vositasi harakatlari
va tabiat qonuniyatlaridan, ya’ni obyek-
tiv hagiqatdan ajratish mumkinmi?" degan
masalaga duch kelinadi. Ushbu holatda ji-
noiy harakat bilan obyektiv qonuniyatlarni
ajratishning imkoni yo‘q.

Albatta, tabiat kuchlari, tashqi obyektiv
kuchlar va qonuniyatlarsiz jinoiy harakat
tushunchasi ta’rifini aniglash mumkin emas.
Ular jinoiy harakat tushunchasini ham, jinoiy
harakatsizlik tushunchasini ham aniqlashga
taalluqli bo‘ladi.

Jinoyat huquqi nazariyasida jinoiy harakat
bilan birga bo‘ladigan tashqi obyektiv kuchlar
va qonuniyatlar murakkab masala hisobla-
nadi. Shuningdek, mazkur masala olimlar
tomonidan noaniq deb e’tirof etiladi. Uning
bunday e’tirof etilishi mazkur masalaning ye-
chimi mavjud emasligini anglatmaydi.

Jinoiy harakatga ta'’rif berish uchun qu-
yidagi masalani qo‘yish magsadga muvofiq
bo‘ladi. Birinchisi, ijtimoiy xavfli harakat jis-

moniy tana harakatlari yoki og‘zaki yoxud
yozma harakatlar, imo-ishoralardan iborat
bo‘ladimi? Ikkinchisi, ijtimoiy xavfli harakat
harakatlar tizimi yoki kompleks harakat-
lar majmuidan iborat bo‘ladimi? Uchinchisi,
yuqoridagilar bilan birga shaxs foydalangan
tashqi obyektiv kuchlar va qonuniyatlarni
ham gamrab oladimi?

Yuqoridagi savollarning bu ko‘rinish-
da berilishiga tahlil qilingan sud-tergov
amaliyoti materiallarida ko‘rsatilgan ji-
noiy harakatlarda mavjud harakat komp-
leks harakatlar yig‘indisidan iborat bo‘lishi,
harakatlar tizimi hamda tashqi obyektiv
kuchlar va qonuniyatlardan iborat hodisalar
yig‘indisidan iborat bo‘lishi asos bo‘lib xizmat
qildi. Ya'ni savol tasodifiy emas, balki amali-
yot natijalariga asoslangan holda berildi.

Jinoyat huquqi nazariyasida ijtimoiy xavf-
li harakat faqat jismoniy tana harakatlaridan
iborat bo‘lishi yoki u harakatlar yig‘indisi,
shu bilan birga, tashqi obyektiv qonuniyatlar
va kuchlar majmuidan iborat bo‘lishi yuzasi-
dan aniq bir to‘xtamga kelish lozim.

Jinoyat huquqi nazariyasida mavjud
ilmiy tadqiqotlardagi nuqtayi nazarlar,
olimlarning ilmiy yondashuvlari, shuning-
dek, jinoyat ishi materiallari va sud hukm-
larini tahlil qilish orqali quyidagi xulosaga
keldik. Biz uni quyidagi mantiqiy matematik
formula algoritmi (ketma-ketlik)da ifoda-
lashni maqsadga muvofigq, deb hisoblay-
miz: A=B+C, bunda A - jinoiy harakat;
B - tana harakatlari; C - tashqi obyektiv tabi-
at kuchlari va qonuniyatlari.

Yuqoridagi xulosaga ko‘ra tana harakat-
lari va tashqi obyektiv qonuniyatlar kuchlar
ijtimoiy xavfli harakat hisoblanmaydi. Ularga
bir butunlikda jinoiy xulg-atvor sifatida qa-
ralsa magsadga muvofiq bo‘ladi.

Ammo harakat tushunchasining jinoiy
xulg-atvor tushunchasiga o‘zgartirilishida
harakatning undan farq qiluvchi chegarasi-
ni aniqlash masalasi namoyon bo‘ladi. Ba'zi
olimlar ular o‘rtasida farqlovchi chegara
mavjud deb hisoblashadi.

Jinoiy harakat va harakatsizlikni tashqi
obyektiv (tabiat) kuchlar va qonuniyatlardan
ajratish imkoni bo‘lgandagina shaxsning sof
harakati yoki harakatsizligi haqida gapirish
mumkin bo‘ladi, buning esa iloji yo‘q. Har
ganday sodir etilgan harakat va harakatsiz-
lik shaklidagi ijtimoiy xavfli qilmish tashqi
obyektiv gonuniyatlar va kuchlar bilan birga-
likda bo‘ladi. Bu ularning jinoiy faoliyat tuzi-
lishida mavjud bo'lishini anglatadi. Shuning
uchun ularni jinoiy faoliyat tushunchasi qam-
rab oladi degan xulosaga kelish mumkin.

A. Arutyunov: “harakatning tugallanish
vaqti uning JK Maxsus qismi moddalari dis-
pozitsiyalarida ifodalanishi bilan bog'liq va
u sodir etilishi bilan (formal tarkibli jinoyat
uchun) yoki jinoiy oqibatlar kelib chiqishi
bilan (moddiy tarkibli jinoyat uchun) yoxud
qilmishning ijtimoiy xavflilik yoki huquqga
xiloflik belgisining mavjud emasligi bilan bel-
gilanadi” [21, 4-b.], - deydi.

Jinoiy harakatni muayyan shaklda tasnif-
lashda uni quyidagi: jismoniy (energetik) va
informatsion (ma’lumotli) turlarga bo‘lish
mumkKkin.

N.I. Panovning fikricha, “jismoniy yoki
energetik harakat o‘zida jinoiy tajovuzni
amalga oshirish uchun jismoniy kuchlar,
mushak kuchlaridan foydalanishni gamrab
olishida ifodalanadi. Ushbu harakat har doim
tashqi, moddiy dunyoning jismoniy sohadagi
predmet, narsalarini o‘zgartirishga garatilgan
bo‘ladi. Informatsion (ma’lumotli) harakat
tegishli ma’lumot (informatsiya)ni bosh-
ga shaxsga uzatishga qaratilgan bo‘ladi va u
og‘zaki (verbal) shaklda, shuningdek, ma’lu-
mot (informatsiya) tashuvchi turli harakatlar
shakllarida, ya'ni ma’noli imo-ishora va ifoda-
li harakatlar (mimika va pantomima)ni o‘zida
ifodalaydi” [22, 16-b.].

Jinoiy harakatni informatsion (ma’lumot-
li) turini milliy olimlarimizdan M. Usmona-
liyev va P. Bakunovlar ham e’tirof etishadi.
Ular “harakatning yana bir shakli og'za-
ki yoki yozma ravishda bajariladigan yoki
turli imo-ishora orqali amalga oshiriladi-

gan harakatlar bo‘lishi mumkin. Masalan,
tuhmat (139-modda) va haqorat qilishni
(140-modda) nashr qilish yoki ko‘paytiril-
gan matnda yoki ommaviy axborot vosi-
talari orqali sodir etilishi mumkin. O‘ldi-
rish yoki zo‘rlik ishlatish bilan qo‘rqitish
(112-modda), o‘n olti yoshga to‘lmagan
shaxsga nisbatan uyatsiz - buzuq harakat-
lar qilish (129-modda) va hokazo jinoyatlar
turli imo-ishoralar orqali sodir etilishi mum-
kin”ligini ta’kidlashadi.

Yuqoridagi ilmiy yondashuvlar, qarashlar,
tadqiqotlar va olimlarning fikr-mulohazala-
rini o‘rgangan holda quyidagicha xulosa qi-
lish mumkin: jinoiy harakat deganda JK bilan
go‘riglanadigan obyektlarga tashqi obyektiv
gonuniyatlari bilan birgalikda zarar yetkaza-
digan yoki zarar yetkazishning real xavfini
yuzaga keltiradigan shaxsning jismoniy tana
harakatlari va harakatlar tizimi yig‘indisi tu-
shuniladi.

Xulosalar

[jtimoiy xavfli yoki harakatsizlikning bel-
gilarini tavsiflashda milliy va xorijiy olimlar
ilmiy ishlarini o‘rgangan holda uning quyida-
gi belgilarini ajratamiz:

1) jinoiy harakatning umumiy belgilari:
onglilik; irodaviylik; ixtiyoriylik; tashqi faol
(aktiv)lik; murakkab xususiyatlilik (muayyan
magqsadga erishish uchun foydalanilgan tabi-
at, tashqi obyektiv qonuniyatlari va kuchlari
yig‘indisidan iborat);

2) jinoiy harakatning maxsus belgilari: ij-
timoiy xavflilik (moddiy belgisi); huquqqa
xiloflik (yuridik belgisi)”.

Olimlardan M.H. Rustamboyev, P. Ba-
kunov, M. Usmonaliyev, A.F. Parfenov,
G.P. Fletcher, O. Holmes, P.H. Robinson, I.
Renneberg, V.N. Kudryavsev, M.l. Kovalev,
N.F. Kuznetsova, T.V. Sereteli, V.B. Malininlar
jinoiy xulg-atvorning nofaol (passiv) shakli
bo‘lgan harakatsizlikni ikki turga: sof va ara-
lash harakatsizlikka ajratishadi.

Yuqoridagi olimlarning ilmiy qarashlari
va yondashuvlarini o‘rgangan holda, qu-
yidagilarni bayon qilamiz:

birinchidan, “ijtimoiy xavfli harakat” ij-
timoiy xavflilik, huquqqa xiloflik, onglilik,
ixtiyoriylik, irodaviylik belgilaridan tashqa-
ri “murakkab xususiyatga egalik” (muayyan
magsadga erishish uchun foydalanilgan tabi-
at, tashqi obyektiv qonuniyatlari va kuchlari
yig'indisidan iborat) kabi zaruriy belgisiga
ham egadir. Ma’'lumki, ijtimoiy xavfli harakat-
ga ma’lum bir tashqi obyektiv qonuniyatlar
va kuchlarga o'z ta’sirini o‘tkazadi. Ular birga-
likda jinoyat obyektiga zarar yetkazadi yoki
zarar yetkazishning real xavfi ostida qoldira-
di;

ikkinchidan, anglo-sakson huquq oilasi-
dagi “actus reus - mens rea” konsepsiyasidan
iborat jinoiy akt (qgilmish)dagi harakat yoki
harakatsizlikda ijtimoiy xavflilik, huquqga
xiloflik, onglilik, ixtiyoriylik, irodaviylik belgi-
lari bilan birga murakkab xususiyatga egalik
(muayyan maqgsadga erishish uchun foyda-
lanilgan tabiat, tashqi obyektiv qonuniyatlari
va kuchlari yig‘indisidan iborat) kabi zaruriy
belgi ham mavjud bo‘ladi;

uchinchidan, JK VIII bo‘limidagi ata-
malarning huquqiy ma’nosida ijtimoiy xavfli
harakat tushunchasining murakkab xususi-
yatga egalik kabi zaruriy belgisi ifodalanma-
gan;

Harakat ijtimoiy xavfli, huquqqga xilof,
ongli, irodaviy, ixtiyoriy, faol va murak-
kab xususiyatga egalik kabi zaruriy belgilari
mavjud bo‘lsagina, u jinoiy harakat bo‘lishi,
ya'’ni muayyan jinoyat-huquqiy ahamiyatga
ega bo‘lishi haqidagi ilmiy yondashuvlarning
o‘rganilishi asosida JK VIII bo‘limi atamala-
rining huquqiy ma’nosida harakat tushun-
chasini quyidagicha bayon qilish taklif qilina-
di:

“Harakat - shaxsning ijtimoiy xavfli,
huquqqa xilof, ongli, irodaviy va murak-
kab xususiyatga ega tashqi faol xulg-at-
vori”.

Mazkur ta’riflar AQSh (Nyu Jersi jinoyat
odil sudlov kodeksi 2-bob), Germaniya, Kana-
da va boshqa xorijiy davlatlar jinoyat qonun-
chiligida aks ettirilgan.

Sudyalar, huquqni muhofaza qiluvchi or- ifodalanishiga zarurat bormi degan savolga
ganlar xodimlari, izlanuvchi va olimlar o‘rta- ishtirok etgan respondentlarning 74,8 foizi
sida o‘tkazilgan so‘rovda JK VIII bo‘lim “Ata- bunday belgilarni kiritish kerakligini; 17,9
malarning huquqiy ma’nosi”da harakatga foizi bunday belgilarni kiritish zarur emasde-
berilgan ta'rifda huquqqa xiloflik, irodaviy- gan fikrni bildirgan. Ularning 7,3 foizi boshqa
lik va murakkab xususiyatga egalik belgilari javobni berishgan.

